
Privredno društvo za proizvodnju i transport gasa
"BH-Gas" d.o.o. Sarajevo
Broj:
Sarajevo, —Q&Q2§------

Na osnovu člana 69. stav 2. Zakona o javnim nabavkama BiH (SI. glasnik BiH br. 39/14, 
59/22) člana 51. Statuta i člana 29. i 31. Pravilnika o nabavci roba, radova i usluga BH-Gas 
d.o.o. Sarajevo, Ugovorni organ donosi,

ODLUKU 
o poništenju postupka javne nabavke

Član 1.
Poništava se postupak javne nabavke putem otvorenog postupka, broj obavještenja: 876-1-1- 
49-3-54/26 od 24.06.2026. godine, za Nabavka i ugradnja blok ventila na Blok stanicama 
(BS), jer dostavljene ponude nisu prihvatljive.

Član 2.
Shodno članu 70. stav 6. Zakona o javnim nabavkama BiH, Odluka se objavljuje na portalu 
javnih nabavki kao i internetskoj stranici BH-Gasa.

Član 3.
Ova Odluka stupa na snagu danom donošenja.

OBRAZLOŽENJE

Postupak javne nabavke Nabavka i ugradnja blok ventila na Blok stanicama (BS), putem 
otvorenog postupka, pokrenut Odlukom o pokretanju postupka, broj obajveštenja: 876-1-1- 
49-3-54/26od 24.06.2026. godine.

Ugovorni organ po objavljenom obavještenju i tenderskoj dokumentaciji na Portalu javnih 
nabavki BiH do krajnjeg roka za dostavljanje ponuda primio ponude od 2 (dva) ponuđača:

1. Grupa ponuđača: FAGAS d.o.o. Sarajevo i Fuel Boss d.o.o. Zenica, je dostavio 
ponudu u vrijednosti od 500.000,00 KM bez PDV-a. Ponuđač nije ponudio popust. 
Plaćanje će se izvršiti prema uslovima definisanim u tenderskoj dokumentaciji. Rok za 
isporuku je 12 (dvanaest) mjeseci od dana obostranog potpisivanja ugovora.

2. Ponuđač Maneco d.o.o. Kakanj, je dostavio ponudu u vrijednosti od 500.000,00 KM 
bez PDV-a. Ponuda ovog ponuđača je ocijenjena nepravilnom jer ne sadrži sve 
dokumente propisane tenderskom dokumentacijom, odnosno dostavljen je samo 
Aktuelni izvod iz sudskog registra i Anex 1, te daljnja evaluacija ponude ovog 
ponuđača nije ni mogla biti izvršena.

Komisija za javnu nabavku imenovana ispred ugovornog organa je izvršila pregled i ocjenu 
dostavljenih ponuda, te u Zapisniku sa pregleda i ocjene ponuda konstatovala da je 
dostavljena ponud grupe ponuđača: FAGAS d.o.o. Sarajevo i Fuel Boss d.o.o. Zenica 
neprihvatljiva, a ponuda ponuđača Maneco d.o.o. Kakanj nepravilna, jer ne ispunjavaju sve 
uslove propisane tenderskom dokumentacijom, odnosno nisu dostavljeni svi dokazi 
zahtijevani u tenderskoj dokumentaciji. Grupa ponuđača: Fagas d.o.o. Sarajevo i Fuel Boss 
d.o.o. Zenica nisu dostavili sve zahtijevane dokaze za dokazivanje tehničke i profesionalne 
sposobnosti za tačku 13. tenderske dokumentacije kako slijedi:



- ponuđač grupa ponuđača Fagas d.o.o. Sarajevo i Fuel Boss d.o.o. Zenica, u svojoj 
ponudi je dostavio na strani 58, 59 i 60 izjavu kao dokaz za tačku 1.2. (Izjava 
proizvođača da su slavine u saglasnosti sa zahtjevima za H2 Ready service do 30% 
udjela H2 u prirodnom gasu...), međutim dostavljena Izjava nije prevedena na jedan 
od službenih jezika u BiH kako je to zahtijevano tačkom 15.3. tenderske 
dokumentacije.
Nadalje, kao dokaz za tačku 1.3. ponuđač je u svojoj ponudi na strani 95, 96 i 97 
dostavio Izjavu kao dokaz za: „(Kao dokaz ponuđači su obavezni dostaviti: 
Dokaz/izjavu proizvođača da
je ponuđač ovlašten za isporuku, ugradnju, puštanje u rad i servisiranje ponuđene 
opreme za pozicije 1. i 2. u Obrascu za cijenu ponude. U izjavi mora biti jasno 
naveden kontakt proizvođača ponuđene opreme (ime i prezime osobe kod 
proizvođača, e-mail adresa, telefon) koji izdaje predmetni dokaz/izjavu)". Navedena 
izjava je izdata na podugovarača Fasek d.o.o. Zagreb, odnosno traženi uslov ne 
ispunjavaju niti jedan od članova grupe ponuđača, već je dokaz dostavljen za 
podugovarača, što je suprotno uslovima propisanim u tenderskoj dokumentaciji.

Detaljno obrazloženje razloga neprihvatljivosti ponuda dato je u Zapisniku sa pregleda i 
ocjene ponuda koji je u prilogu ove Odluke i čini njen sastavni dio.
S obzirom da zaprimljene ponude nisu prihvatljive, prema obrazloženju datom u Zapisniku sa 
pregleda i ocjene ponuda, Komisija za nabavke je dala preporuku o poništenju predmetnog 
postupka javne nabavke.
Cijeneći sve gore izneseno, predmetni postupak javne nabavke je potrebno poništiti, te je 
shodno navedenom odlučeno kao u dispozitivu ove odluke.

S tim u vezi odlučeno je kao u dispozitivu odluke.

PRAVNA POUKA:

Protiv ove odluke može se uložiti žalba u skladu sa odredbama člana 101. Zakona o javnim 
nabavkama. Žalba se podnosi neposredno na adresu ugovornog organa: BH-Gas d.o.o. 
Sarajevo, Obala Kulina bana 8/111, 71000 Sarajevo, u najmanje 3 (tri) primjerka.

Dostaviti:
- ponuđačima
- ekonomsko-finansijskom sektoru
- a/a




